
Имрӯз ин парчамро ба дасти марде хоҳам дод, ки
Худо ва Расулашро дӯст медорад ва Худованд ба

дастҳои ӯ кушоиш меоварад

Аз Абуҳурайра (разияллоҳу анҳу) ривоят аст, ки Расулуллоҳ (саллаллоҳу алайҳи ва
саллам) дар рӯзи Хайбар фармуданд: "Имрӯз ин парчамро ба дасти марде хоҳам

дод, ки Худо ва Расулашро дӯст медорад ва Худованд ба дастҳои ӯ кушоиш
меоварад". Умар ибни Хаттоб (разияллоҳу анҳу) гуфт: Ман аморатро ҷуз дар ҳамон

рӯз дӯст надоштам ва барои расидан ба он болои баландӣ баромадам, то шояд
барои он хонда шавам. Гуфт: Расули Худо (саллаллоҳу алайҳи ва саллам) Алӣ ибни
Абутолиб (разияллоҳу анҳу)-ро хоста, парчамро барояш доду фармуданд: "Бирав

ва ба ҷое илтифот макун, то Худованд туро фатҳу зафар насиб намояд." Гуфт: Алӣ
(разияллоҳу анҳу) қадре рафту сипас истод ва бидуни ин ки илтифот намояд,

фарёд зад: Ё Расулуллоҳ! Бар чи чиз бо мардум биҷангам? Паёмбар (саллаллоҳу
алайҳи ва саллам) фармуд: "Бо эшон биҷанг, то шаҳодат диҳанд: Ло илоҳа

иллаллоҳ Муҳаммадур-расулуллоҳ. Яъне, маъбуди барҳақе ҷуз Аллоҳ нест ва
Муҳаммад (саллаллоҳу алайҳи ва саллам) фиристодаи Худо аст. Ҳар гоҳ инро

гуфтанд, дар ҳақиқат хунҳо ва молҳои хешро аз ту боздоштанд, магар ба ҳаққи он
ва ҳисобашон бо Худост."

[Саҳеҳ] [رواه مسلم]

Паёмбари Худо (саллаллоҳу алайҳи ва саллам) саҳобагонашро хабар доданд, ки фардо
мусалмонон бар яҳудиёни Хайбар пирӯз мешаванд. Хайбар шаҳре наздик ба Мадина
буд ва ин пирӯзӣ ба дасти шахсе сурат мегирад, ки Паёмбар парчамро ба ӯ медиҳад.
Ин парчам нишонаи лашкар аст. Он шахс дорои ин сифат аст, ки Худо ва Расулашро
дӯст  медорад  ва  Худо  ва  Расулаш  низ  ӯро  дӯст  медоранд.  Умар  ибни  Хаттоб
(разияллоҳу  анҳу)  гуфтааст,  ки  ман  ҳеҷ  гоҳ  таманнои  иморат  ва  фармондиҳиро
надоштам,  ҷуз  дар  он  рӯз,  бо  умеде,  ки  шояд  ман  шахсе  бошам,  ки  Паёмбар
(саллаллоҳу алайҳи ва саллам) дар бораи муҳаббати Худо ва Расулаш ба ӯ гуфтааст.
Умар (разияллоҳу анҳу) худро баланд гирифт, то Паёмбар ӯро бубинад ва шояд барои
гирифтани парчам садояш кунад, аз рӯи умедворӣ барои дарёфти он шараф. Паёмбари
Худо (саллаллоҳу алайҳи ва саллам) ҳазрати Алӣ ибни Абутолиб (разияллоҳу анҳу)-ро
фарёд кард ва парчамро ба ӯ супурд. Сипас ӯро амр кард, ки бо лашкар ба пеш
ҳаракат  кунад  ва  пас  аз  дидани  душман  пас  нагардад,  на  бо  истироҳат,  на  бо
таваққуф ва на бо сулҳ, то вақте ки Худо бо пирӯзӣ ва ғалаба фатҳи он қалъаҳоро
барояш муяссар гардонад. Алӣ (разияллоҳу анҳу) ба роҳ афтод, сипас каме истод, вале
ба қафо нанигарист, то амри Паёмбари Худоро (саллаллоҳу алайҳи ва саллам) риоя

карда бошад. Овозашро баланд кард ва гуфт: Эй Расули Аллоҳ, барои чӣ чизе бо онҳо
биҷангам? Паёмбари Худо (саллаллоҳу алайҳи ва саллам) фармуд: Бо онҳо биҷанг то
вақте ки гувоҳӣ диҳанд, ки маъбуди барҳаққе ҷуз Аллоҳ нест ва Муҳаммад расули
Аллоҳ аст. Агар ба ин ҷавоб доданд ва ба Ислом даромаданд, хунашон ва молашон аз
ту муҳофизат мешавад ва ба ту ҳаром мегардад, магар ба ҳаққи он, яъне агар ҷинояте
содир кунанд, ки тибқи аҳкоми Ислом қатлашон воҷиб шавад. Ҳисобашон бар Аллоҳ
Таъоло аст.

